
SYETAKCHI XORIJIY 

ILMIY TASHKILOTLARGA 
QISQA MUDDATLI ILMIY 

STAJIROVKALARGA 
YUBORILGAN YOSH 

OLIMLARNING TAHLILI
Fazliddinov Shohruh Shamsiddinovich

Kadrlar malakasini oshirish va statistik tadqiqotlar instituti
mustaqil izlanuvchisi

Annotatsiya: Ushbu maqolada mamlakatimizda yosh olimlarga ilmiy tadqiqotlar olib borish uchun zamonaviy laboratori
yalardan foydalanish imkoniyatini berish muhim ahamiyatga egaligi va shu maqsadda ilgʻor uslub va texnologiyalar bilan 
yaqindan tanishishlari uchun xorijda qisqa muddatli stajirovkalarni tashkil etish zarurligi yoritilgan. Shu bilan birga, oliy 
oʻquv yurtlari va ilmiy tashkilotlar zamonaviy jihozlar bilan taʼminlangan boʻlsa-da, yosh olimlarning toʻliq faoliyat yuritishi 
uchun ularning xorijlik hamkasblar bilan tajriba almashishi uchun imkoniyat yaratish orqali ilmiy izlanishlar rivoji va yangi 
natijalarga erishish kafolatlanishi tahlil qilingan. Yosh olimlarning xorijda amaliyot oʻtashini tashkil etish, ularning mala-
kasini oshirishda muhim bosqich boʻlib, bu masalaga ham eʼtibor qaratish zarurligi aks ettirilgan.

Kalit so‘zlar: Yosh olimlar, tadqiqotchilar, ilmiy tadqiqot muassasalari, oliy taʼlim muassasalari, laboratoriyalar, uskunalar, 
ilmfan, tadqiqot, stajirovka, xorijiy ilmiy tashkilotlar, amaliyot, xorijiy mamlakatlar.
Abstract: This article highlights the importance of giving young scientists in our country the opportunity to use modern 
laboratories for conducting scientific research, and for this purpose, the need to organize short-term internships abroad 
so that they can familiarize themselves with advanced methods and technologies. At the same time, although universities 
and scientific organizations are provided with modern equipment, it is analyzed that the development of scientific research 
and the achievement of new results are guaranteed by creating an opportunity for young scientists to exchange experi
ence with foreign colleagues. Organization of internships of young scientists abroad is an important stage in improving 
their qualifications, and it is reflected the need to pay attention to this issue.

Key words: Young scientists, researchers, scientific research institutions, higher education institutions, laboratories, 
equipment, science, research, internship, foreign scientific organizations, practice, foreign countries.
Аннотация: В данной статье подчеркивается важность предоставления молодым ученым в нашей стране воз
можности использовать современные лаборатории для проведения научных исследований, а также с этой целью 
необходимость организации краткосрочных стажировок за рубежом для ознакомления их с передовыми методами 
и технологиями. . При этом, хотя университеты и научные организации обеспечены современным оборудованием, 
анализируется, что развитие научных исследований и достижение новых результатов гарантированы созданием 
возможности для молодых ученых обмениваться опытом с зарубежными коллегами. Организация стажировок 
молодых ученых за рубежом является важным этапом повышения их квалификации и отражает необходимость 
обратить внимание на этот вопрос.

Ключевые слова: Молодые ученые, исследователи, научно-исследовательские учреждения, вузы, лаборатории, 
оборудование, наука, исследования, стажировка, зарубежные научные организации, практика, зарубежные 
страны.

Mamlakatimizda olib borilayotgan ilm-fan sohasidagi oʻzgarishlar natijasi sifatida ilmiy-tadqiqot sohasi 
taʼlim va fanni rivojlantirishning asosiy yoʻnalishlaridan biri hisoblanadi. Oliy oʻquv yurtlari va ilmiy tashkilotlar 
zamonaviy laboratoriyalar bilan faol taʼminlangani turli bilim sohalari boʻyicha yuqori sifatli ilmiy-tadqiqot ishla
rini olib borish imkonini bermoqda. Shu bilan birga, yosh olimlarni ilgʻor texnologiya va texnikalar bilan ishlash 
boʻyicha tajriba orttirish uchun qisqa muddatli xorijiy stajirovkalarga yuborish zarurati paydo boʻldi. 

Bugungi kunda ilmiy tashkilotlarning faoliyatini har tomonlama rivojlantirishga Innovatsion rivojlanish 
agentligi oʻzining salmoqli hissasini qoʻshib kelmoqda. Xususan, oliy taʼlim va ilmiy tashkilotlarda faoliyat olib 
borayotgan yosh olimlarning xorijiy davlatlarga qisqa muddatli stajirovkalarini tashkillashtirish shular sirasiga 
kiradi. Xorijiy stajirovkalar yosh olimlarning ilgʻor ilmiy ishlanmalar bilan yaqindan tanishish, xorijlik hamkasblari 

bilan tajriba almashish, kasbiy mahoratini kengaytirish imkonini bermoqda. Bu har bir yosh olimning malakasini 
oshirishda muhim bosqich boʻlib, ilmiy tadqiqotlar sifatini oshirish va mamlakatimiz ilmiy bazasini boyitishga 
xizmat qilmoqda.

Innovatsion rivojlanish agentligi tomonidan Oʻzbekiston Respublikasi Vazirlar Mahkamasining 2021-yil 
19-apreldagi 222-son qarori bilan tasdiqlangan “Yosh olimlarni yetakchi xorijiy ilmiy tashkilotlarga qisqa mud
datli ilmiy stajirovkalarga yuborish tartibi toʻgʻrisida” Nizomga muvofiq yosh olimlarni yetakchi xorijiy ilmiy tash
kilotlarga ilmiy stajirovkalarga yuborib kelinmoqda (1-jadval).

1-jadval: Yetakchi xorijiy ilmiy tashkilotlarga ilmiy stajirovkalarga yuborilgan yosh olimlar1
№ Koʻrsatkich nomi 2022-yil 2023-yil

1 Ilmiy stajirovkaga yuborilgan yosh olimlar soni 181 315
2 Imzolangan shartnomalar soni 131 200

3 Nomzodi ilmiy stajirovkaga yuborilgan OTM/ITI soni 76 100

4 Ilmiy stajirovkaga yuborilgan xorijiy mamlakat soni 27 30
5 Stajirovka oʻtkazilgan yetakchi xorijiy ilmiy tashkilot soni 84 120

Oʻz navbatida, yosh olimlarning qisqa muddatli ilmiy stajirovkalarini tashkil etish maqsadida har yili tan
lovlar oʻtkazib kelinmoqda. Tanlovlarga vazirlik va idoralar tomonidan nomzodlar va ular toʻgʻrisidagi maʼlumot-
 lar taqdim etiladi. Maxsus ekspert guruhining xulosalariga muvofiq nomzodlar suhbat asosida saralab olinadi 
va gʻolib deb topilgan yosh olimlar xorijiy davlatlardagi yetakchi ilmiy tashkilot, markaz va oliy taʼlim muassa-
salariga ilmiy stajirovkalarga yuborilib kelinmoqda (1-rasm).

1-rasm: Stajirovkalarga yuborilgan yosh olimlar soni2

2022-yilda haqiqatda 181 nafar (prognoz koʻrsatkichiga nisbatan 61 foiz) talabgorlar AQSh, Buyuk Bri
taniya, Germaniya, Ispaniya, Turkiya, Chexiya kabi davlatlarning oliy taʼlim va ilmiy tashkilotlariga stajirovka
larga yuborilgan, jumladan (2-rasm):

“Yosh olimlarni yetakchi xorijiy ilmiy tashkilotlarda (markazlar, universitetlar va boshqalar), shu jumladan 
ilmiy laboratoriyalarni jihozlash uchun sotib olinadigan yuqori texnologik asbobuskunalarda ishlash meto
dikasini oʻzlashtirish uchun qisqa muddatli ilmiy stajirovkalarga yuborish maqsadida ularni tanlov asosida 
saralash tartibi toʻgʻrisida”gi Nizomga muvofiq jami 61 nafar talabgorlar saralab olingan boʻlib, shundan, 5 nafari 
global pandemiya sharoiti sababli stajirovkalari 2022-yilda amalga oshirilgan (bunda 5 nafar talabgorning yoshi 
45 yoshdan oshgan hisoblangan).

Oʻzbekiston Respublikasi Vazirlar Mahkamasining 2021-yil 19-apreldagi 222-son qarori bilan tasdiqlangan 
“Yosh olimlarni yetakchi xorijiy ilmiy tashkilotlarga qisqa muddatli ilmiy stajirovkalarga yuborish tartibi toʻgʻrisi
da”gi nizomga muvofiq 101 nafar talabgorlarning (1 nafar 40 yoshdan oshgan talabgor nizomning 25-bandiga 
muvofiq Oʻzbekiston Respublikasi Oliy va oʻrta maxsus taʼlim vazirligining asoslantirilgan taklifiga koʻra) va 
Vazirlar Mahkamasining topshirigʻiga muvofiq 20 nafar prorektorlarning (16 nafari 40 yoshdan oshgan) staji
rovkalarga yuborish belgilangan.

Maʼlumot uchun: Talabgorlarni stajirovkaga yuborish uchun eʼlon qilingan tanlovlar haqidagi maʼlumotlar va 
tanlovlar natijasi Innovatsion rivojlanish agentligining rasmiy saytida eʼlon qilib boriladi.

1 Innovatsion rivojlanish agentligi ma’lumotlari asosida muallif ishlanmasi.
2 Innovatsion rivojlanish agentligi ma’lumotlari asosida muallif ishlanmasi.

saralab olingan 338 nafar talabgorlardan qolgan 191 nafar talabgorning stajirovka oʻtash boʻyicha qabul qi -
luvchi yetakchi xorijiy ilmiy tashkilotlari Rossiya Federatsiyasi va Belarus Respublikasida joylashgan boʻlib, 
Tashqi ishlar vazirligining tavsiyasiga muvofiq siyosiy vaziyatni inobatga olgan holda 141 nafar talabgorlarning 
stajirovkalarga yuborish muddatlari kechiktirilgan.

Shunga koʻra, qoʻshimcha ravishda 2022-yilda stajirovkalarga yuboriladigan talabgorlar sonini 300 nafarga 
yetkazish maqsadida Innovatsion rivojlanish agentligi tomonidan eʼlon qilingan tanlovlar natijasiga koʻra 
326 nafar talabgorlar yetakchi ilmiy tashkilotlarga stajirovkalarga yuborish uchun saralab olingan. Shu bilan 
birga, mazkur talabgorlardan 18 nafarini stajirovkalari 2022-yilda amaliy tashkil etilgan.

Innovatsion rivojlanish agentligi tomonidan 2022-yilda 181 nafar talabgorlarni stajirovkalarga yuborish, 
ularning Buyurtmachilari tomonidan oʻrnatilgan tartibda taqdim etilgan shartnomalarga muvofiq tashkil etilgan 
va stajirovka bilan bogʻliq xarajatlarini moliyalashtirish boʻyicha chora-tadbirlar amalga oshirilgan.

2-rasm: 2022-yilda ilmiy stajirovkaga yuborilgan yosh olimlar (xorijiy mamlakatlar kesimida)

2022-yilda yosh olimlarni qisqa muddatli stajirovkalarga yuborish borasida eʼlon qilingan tanlovlarda gʻolib 
boʻlganlarning asosiy qismi respublikamizning oltita hududidan hisoblanadi (3-rasm).

3-rasm: Stajirovkaga yuborilgan yosh olimlar (hududlar kesimida)3

Yuqoridagi tahlillardan kelib chiqib, oliy taʼlimdan keyingi taʼlim tizimidagi mavjud muammolarni yechimiga 
qaratilgan hamda takomillashtirish yuzasidan quyidagilar taklif etiladi:

1. Stajor-tadqiqotchilik shakliga qabul qilingan izlanuvchilar uchun ilmiy tadqiqot ishlarini olib borish boʻyi-
 cha 72 soatdan iborat ilmiy-tadqiqot metodologiya kursini tashkil etish.

Kutilayotgan natija: doktoranturaga qabul qilinganda ilmiy tadqiqot ishini rejalashtirish, tadqiqot maqsadlari 
va vazifalarni belgilash va unga erishish boʻyicha tadqiqot metodikalar oʻzlashtirgan holda samarali natijaga 
erishiladi.

3  Innovatsion rivojlanish agentligi ma’lumotlari asosida muallif ishlanmasi.

2. Ilmiy rahbarlar va konsultantlarning har bir stajortadqiqotchi va doktorant bilan olib borilgan ish uchun 
mehnatiga haq toʻlash soat miqdorini ikki barobarga oshirish.

Maʼlumot uchun: hozirda bir yilda stajor-tadqiqotchi uchun 75 soat, doktorant uchun 100 soat hajmida 
toʻlanadi.

Kutilayotgan natija: ilmiy rahbarlar va konsultantlarning izlanuvchilar uchun koʻproq vaqt ajratiladi hamda 
ularni tadqiqot ishlariga jiddiy eʼtibor beriladi va munosib ravishda moddiy ragʻbatlantiriladi.

3. Oliy taʼlimdan keyingi taʼlimga qabul qilish, monitoring qilish, dissertatsiyalarni tayyorlash va himoya 
qilish jarayonlari boʻyicha mavjud axborot tizimlarini birlashtirish.

Kutilayotgan natija: avtomatik tarzda izlanuvchilar faoliyati samaradorlik natijasi tahlil qilinadi va kelgusida 
davlat tomonidan ilmiy faoliyatning fundamental tadqiqotlar talab etiladigan yoʻnalishlarni belgilash imkoniyatini 
beradi. 

4. Muddatidan oldin himoya qilgan izlanuvchilar va ularning ilmiy rahbar/konsultantlariga tegishli oʻquv 
yilining qolgan davri (muddati) uchun nazarda tutilgan stipendiyaning hamda doktorant bilan olib 
borilgan ish uchun toʻlovning jami miqdori hajmida mukofot toʻlash.

Kutilayotgan natija: muddatidan oldin dissertatsiya himoya qilgan izlanuvchilarning salmogʻi oshishiga 
hamda xalqaro meʼyoriy koʻrsatkichlar darajasiga chiqishiga erishiladi.

Yuqoridagilardan kelib chiqib xulosa qiladigan boʻlsak, oliy taʼlim muassasalari va ilmiy tashkilotlarni 
zamonaviy laboratoriyalar bilan jihozlash natijasida yosh olimlarni qisqa muddatli xorijiy stajirovkaga yuborish 
zarurati yuzaga keldi va bu Innovatsion rivojlanish agentligi tomonidan har yili tanlov asosida tashkillashtirib 
kelinmoqda.

Bu tashkiliy ishlar yosh olimlarga oʻz ilmiy ishlarida qoʻllash mumkin boʻlgan eng yangi bilim va koʻnik
malarni egallash imkonini beradi va ushbu amaliyotlar orqali yosh olimlar tadqiqot sifatini sezilarli darajada 
yaxshilaydigan ilgʻor texnologiyalar va texnikalar bilan ishlash imkoniyatidan bahramand boʻlishadilar. Xorijiy 
stajirovkalar ham xalqaro ilmiy aloqa va hamkorlikni yoʻlga qoʻyishga xizmat qilmoqda. Bu yosh olimlar uchun 
yangi ufqlarni ochib, boshqa mamlakatlardagi hamkasblari bilan tajriba va fikr almashish imkonini beradi. 

Bunday xalqaro integratsiyasi butun ilm-fan rivojiga xizmat qiladi va yangi istiqbolli, innovatsion ilmiy loyi-
halarni yaratish uchun yangi imkoniyat eshiklarini ochib beradi. Shu bilan birga, yosh olimlarni xorijda amaliyot 
oʻtab qaytganlaridan keyin ham ularni qoʻllab-quvvatlash muhimligiga eʼtibor qaratish lozim. Olingan bilim va 
tajribani oʻz ilmiy jamoatchiligi manfaati yoʻlida qoʻllashi uchun ularning mamlakatimizdagi keyingi faoliyati va 
rivojlanishi uchun sharoit yaratish muhim ahamiyatga ega.

Foydalanilgan adabiyotlar:
1. Oʻzbekiston Respublikasi Vazirlar Mahkamasining 2021-yil 19-apreldagi “Ilmiy va innovatsion faoliyat bilan shug‘ul

lanib kelayotgan iqtidorli yoshlarni qo‘llab-quvvatlash chora-tadbirlari to‘g‘risida”gi Qarori 222-son qarori.
2. Oʻzbekiston Respublikasi Innovatsion rivojlanish vazirligining 2021-2022-yillarda “Yosh olimlarni yetakchi xorijiy ilmiy 

tashkilotlarga qisqa muddatli ilmiy stajirovkalarga yuborish tartibi toʻgʻrisida”gi Nizomi;
3. Oliy taʼlim, fan va innovatsiyalar vazirligi huzuridagi Innovatsion rivojlanish agentligi maʼlumotlari;
4. https://innovation.gov.uz/;
5. https://lex.uz.

